1JUAN 1:1 i 1]JUAN 1:6

RINAB'E CARTA RI
XUTZ'IB'AJ RI SAN JUAN

Ri apostol Juan kéch'aw chrij ri Jun ri kdkowin
chuya'ik ri qas k'aslemal

1 Kéqgatz'ib'aj b'i wa' we wuj ri' chiwe chrij ri
Jun™ ri kéyo'w ri Tzij ri kikowin chuya'ik ri qas
k'aslemal. Ri Are'ya k'o chik aretaq mdjoq kédb'an
ri kajulew. Qa tatab'em ri xub'ij, qilom Kk'u ri
Are' chwinaqil. Qas qa ka'yem ri Are’, qas k'u
ga chapom ruk' ri qa q'ab’. 2Ri uj gilom ri Jun
ri kyo'w wa' we K'aslemal ri'. Ri Are' xuk'ut rib’
chqaxol. Qa q'alajisam k'u wa', xuquje' qa tzijom
wa' chiwe chi ruk' Are' k'o wi we k'aslemal ri' ri
man k'o td u k'isik. Ri kdyo'w we Kk'aslemal ri’,
ruk' ri ga Tat k'o wi ri Are' nab'e, xuluk'utu k'u
rib' chqawéch uj. 3 Kéqgatzijoj k'u chiwe jachike
ri qilom, jachike ri qa tom, rech ri ix xa ix jun
chik quk' uj, je' jas ri uj qas tzij Xa uj jun ruk' ri
Dios ga Tat, xuquje' ruk' ri Jesucristo ru K'ojol.
4 Kéqatz'ib'aj b'i wa' we tzij ri' chiwe rech qas
kékikot ri iwanima'.

Ri Dios are kéiyo'w ri qas saqil

5 Are wa' ru Loq' Pixab' ri Dios ri xuk'ut ri
Jesucristo chqawach, ri kégatzijoj uj chiwe ix: Je'
jas riq'ij kuya saqil pa ga wi', je ri' ri Dios kuya ri
saqil re ri Qas Tzij pa qanima'. Ruk' Are' man k'o
td jub'iq' ri q'equm ri kub'ano chi késach ri winag.
6 Rumal ri' we kégab'ij chi xa uj jun ruk' ri Dios,

* 11 Ri Jun ri kub'ij waral Are ri Jesucristo.

te k'u ri' jun wi ri qa chomab'al je' ta ne chi uj
sachinaq pa ri q'equm, xaq uj b'anal taq tzij ri',
man kdga'n ta ri' jas ri kdqgab'ij. 7We q'alaj pariqa
k'aslemal chikujb'in parisaqil, je'jasriDiosk'o pa
risaqil, xa uj jun ri' nimalaj qonojel ri kdqganimaj ri
Qas Tzij. Are k'u ru kik'el ri Jesucristo ru K'ojol ri
Dios kuch'aj ri qanima', kéresaj ronojel ri ga mak.

8 We kéqab'ij chi man k'o td ga mak, xa kdqasub'
gib' ri', man qas tzij ti ri' chi uj kojonelab'. 9 We
k'ukéqab'ij cho ri Dios chiriuj, uj ajmakib’, xuquje’
kéqgab'ij jas u wach mak gqa'nom, kuya' kqgakojo chi
gas jikom ri kub'an na ri Dios quk'. Kusach k'u ri
ga mak, kuch'aj ri ganima', kdresaj ronojel u wach
etzelal pa ri qa k'aslemal. 10 We k'u kéqab'ij chi
man k'o t4 mak gamnom, kdga'n ri' chi ri Dios xaq
Are jun b'anal tzij, man qas ga kojom té ri' ru Loq'
Pixab'ri Are'.

2

Ri Cristo are kdch'aw pa qa wi' ruk'ri Dios

1Ix ri', ri ix je' ta ne alaj taq walk'ual, kintz'ib'aj
b'i wa' we tzij ri' chiwe che 1 pixb'exik rech man
kixmakun taj. We k'u k'o jun chiwe ri kdmakunik,
k'o Jun ri kdch'aw pa qa wi' ruk' ri Dios qa Tat. Are
ri Jesucristo, ri jilkom ranima’ pa ronojel. 2Ri Jesu-
cristo are ri xkdmisax rumal qech rech késachtaj ri
ga mak, man xuwi td k'uri qa mak uj, xane xuquje’
ri ki mak konojel ri winaq cho ruwéchulew.

3 Q'alaj ri' chi gas tzij qetam u wéch ri Dios, we
kéqanimaj ru Pixab' ri Are'. 4 We k'u ne k'o jun
kub'ij: “Qas wetam u wéch ri Dios,” —Kécha ri’,
man kunimaj ta k'u ru Pixab', are b'anal tzij wa',

man K'o td k'u ri qas tzij paranima'. > Jachin k'u ri
kunimaj ru Pixab', tzij ri' chi qas kraj ri Dios. Xaq
je ri" kujkowinik kdqgetamaj na chi xa uj jun ruk' ri
Are'. 6Jachin ri kub'ij chi xa junri are' ruk' ri Dios,
rajwaxik ri' chi je' ru k'aslemal jas ru k'aslemal ri
Jesucristo.

Rik'ak’'taqanik riuyo'm kanri Cristo

7Qachalal, mank'ak'td wa' we taganikri'ri tajin
kintz'ib'aj b'i chiwe, Xxane are wa' ri xyi' chiwe
petinaq loq. We ojer taqanik ri' tzare wa' ru Loq'
Pixab'riDiosriyaitom chik. 8Puneitom chiwa'ri
kintz'ib'aj b'i chiwe, areje' tane k'ak'wa' we Pixab'
ri' rumal chi qas b'antajinaqwa' paruk'aslemal ri
Cristo, xuquje' pariik'aslemal ix. Tajin kok'ow ri
q'equm ri kub'ano chi kdsach ri winag. Je'ta ne chi
xsaqirik, kdq'alajin chi loq ri saqil re ri qas tzij.

9 Jachin ri kub'ij chi kéb'in pa ri saqil re ri qas
tzij, kdretzelaj K'u u wéch ri rachalal, k'd sachinaq
wa' we winaq ri' je' ta ne chi kab'in pa ri q'equm.
10Ri winaq ri kraj ri rachalal kK'o ri' pa ri saqil re ri
gastzij. Man k'o td k'ujas k'o paranima’ ri kakowin
chub'anik chi jun chik kétzaq pa ri mak. 11 Are k'u
ri jun ri Kéretzelaj u wéch ri rachalal je' ta ne chi
K'ori'pariq'equm, xuquje' pariq'equm kab'in wi.
Man kuch'ob' té ri' jawije' ke' wi rumal chi man
kéril td ru b'e rumal ri q'equm.

121x ri', riix je' ta ne alaj taq walk'ual, kintz'ib'aj
b'iwa'we wuj ri' chiwe rumal chiri Dios u sachom
ri i mak rumal ri Jesucristo. 13 Nan tat, kintz'ib'aj
b'i wa' we wuj ri' chiwe rumal chi gas iwetam u
wach ri Cristo. Are ri Jun ri k'olinaq loq tzaretaq
xchaptaj loq ronojel. Kintz'ib'aj b'i wa' we wuj ri'

chiweix, rik'dix ak'alnarumal chiix ch'akaninaq
pa rich'oj chrij ri Itzel.

Nu tz'ib'am b'iwa' we wuj ri' chiwe ix, riix je' ta
ne alaj taq walk'ual, rumal chi gas iwetam u wéach
ri qa Tat ri k'o chila' chikaj. 14 Nan tat, ri ya k'o chi
ijunab’,nutz'ib'am b'i wa' we wuj ri' chiwe rumal
chi gas iwetamam u wéch ri Cristo. Are wa' ri Jun
ri k'olinaq loq tzaretaq xchaptaj loq ronojel. Nu
tz'ib'am wa' we wuj ri' chiwe ix, ri k'a ix ak'al na,
rumal chi k'oichuq'ab’ ri kuya riDios, i kojom k'u
ru Tzijj ri Are' pa riiwanima’, xuquje' rumal chi ix
ch'akaninaq pari ch'oj chrij ri Itzel.

15 Me' iwanima' ruk' ruwéchulew, kuk' ri jastaq
ri e k'o cho ruwdachulew. Jachin ri ke' ranima' ruk’
ruwdchulew, man qas kraj ta ri' ri Dios ga Tat.
16 Ronojel k'u ri xaq ajuwéchulew man ruk' ta ri
Dios ga Tat kdpe wi, xane xaq ajwaral wa'. Ri
itzel taq u rayinik jun winagq, ri ki rayixik k'ia ki
wach jastaq ri utz kéril wi jun, xuquje' ru b'anik
nimal kuk' ri jastaq ajuwachulew, ronojel wa' xaq
ajuwdchulew wa'. Man ruk' td ri Dios kdpe wi.
17Ri uwdchulew xa tajin kdsach u wach wa', xuquje'
konojel ri jastaq ri utz kékil wi ri winaq. Jachin
k'u ri kub'an ru rayib'al ri Dios, ri are' k'o na u
k'aslemal ri man k'o ta u k'isik.

Kepe na winaq ri kika'n ki k'ulel che ri Cristo
18 Ix ri', ri ix je' ta ne alaj taq walk'ual, uj k'o
chik pa ri k'isb'al taq q'ij. Riix i tom chi kdpe na
jun ri kub'an u k'ulel che ri Cristo. Kémik k'ut ki
k'utum chi kib' k'ia ri kdka'n ki k'ulel che ri Cristo,
rumal K'u ri' getam chi uj k'o chik pa ri k'isb'al taq
q'ij. 19 We winaq ri' quk' uj xeb'el wi b'ik, man qas

ajquk’ td k'u wa'. We ta qas tzij e ajquk’' mat xeb'el
b'iri' chqaxol. Xeb'el k'u b'ik rech qas kaq'alajinik
chi man jun ta chke are ajquk’.

20RiixKk'ut, ri Cristouyo'mriLoq'alaj Espiritu pa
riiwanima'. Rumal k'u wa' iwonojel ri ix kich'ob'o
jachike ri qas tzij. 21 Kintz'ib'aj b'i wa' we wuj ri'
chiwe rumal chi iwetam ri qas tzij ri kub'ij ru Tzij
ri Dios, man rumal ti chi mat iwetam, xane rumal
chi iwetam chi man Kkériqtaj td jun b'anal tzij ri
kub'ij ri qas tzij.

22 ;jachin k'u ri b'anal tzij? Are ri' ri kub'ij chi
ri Jesus man are ta ri Cristo, ri To'l Qe. Are wa'ri
kub'an u Kk'ulel che ri Cristo. Man kékojon ta che
ri Dios ga Tat, man kékojon ta k'u che ri Cristo ru
K'ojol. 23Jachin ri man kékojon ta che ru K'ojol ri
Dios, man kékojon té ri' che ri qa Tat. Jachin k'u ri
kuq'alajisaj rib' chi kojoninaq che ru K'ojol ri Dios,
kojoninaq ri' che ri qa Tat Dios xuquje'.

24 Chik'olo b'a’ ix pa ri iwanima' ri Tzij ri i tom
petinaq loq. We ri Tzij ri' ri i tom petinaq loq
kék'oji kan pa riiwanima’, qas kixkanaj na kan xa
jun ruk' ri Dios qa Tat xuquje' ruk' ru K'ojol. 25 Ri
xuchi'j ri Cristo chi kuya chqe, are ri k'aslemal ri
man Kk'o ta u K'isik.

26 Tajin kintz'ib'aj b'i wa' we tzij ri' chiwe chkij ri
winaq ri kékaj kixkisub'u. 27 Ri ix k'ut pa ri iwan-
ima' k'o wiri Loq'alaj Espiritu ri Xxuya ri Jesucristo
chiwe. Je ri' man rajwaxik taj chi k'o jun chik
ri kuk'ut wa' we tzij ri' chiwdch, rumal chi tzare
ri Loq'alaj Espiritu kuk'ut na ronojel chiwéch. Ri
tijjonik ri kuya ri Are' chiwe tzare gas tzij rumal
chiri Loq'alaj Espiritu man kdkowin taj kub'an tzij.
Chitagej b'a' u b'anik jasriib'anom ix, ri Xa ix jun

ruk’ ri Cristo. Are wa'ri tijonik ru yo'm ri Loq'alaj
Espiritu chiwe.

28Je k'uri', ix ri', ri ix je' ta ne alaj taq walk'ual,
chitagejub'anikjasriib'anomix, xa ix jun ruk'ri
Cristo, rech kéku'b'ii k'ux chrij ri Are', man kixk'ix
td k'u chuwich aretaq kapetik. 29 Ri ix iwetam
chi ri Jesucristo jikom ranima'. We je ri' xuquje’
iwetamri' chijachin ri kub'anri qas utz, jikom k'u
riranima’, are ri' ralk'ual ri Dios.

3

Waral kdgqil wi ri kdretamaj jun we qas ralk'ual ri
Dios
1ichiwilampe'! Ri Dios qa Tat sib'alaj kujraj je ri'
chiuyo'm chqe chikdab'ixralk'ual ri Dios chqe. Are
k'u qas tzij wa'. Rumal ri' ri winaq ajuwéchulew
man kéakich'ob' taj jas qa b'anik rumal chi man gas
ketam td u wéch ri Dios. 2 Loq alaj taq qgachalal,
ya uj ralk'ual ri Dios, maja' k'u q'alaj jas ri ku-
jel na. Qetam k'ut chi aretaq képe ri Jesucristo,
kuq'alajisaj k'u rib' chqawéch, kujjunamataj na
ruk' ri Are' rumal chi kéqil na u wéch ri Jesus jas
ri gas u b'anik. 3Jachin k'u ri ku'l u k'ux chrij ri
Cristo chi je wa' kel na aretaq kéape ri Are', kub'an
na ch'ajch'oj che riranima’, je'jas ri Jesucristo qas
ch'ajch'oj ranima'’ ri Are'.
4Jachin k'u ri kdmakunik, man kéniman ta ri' che
ruLoq' Pixab'riDios, are ajchaq' mak ri' rumal chi
ri mak are ru xalq'atixik ri Pixab'. 5Ri ix iwetam
chi ri Jesucristo xpe waral cho we uwéchulew che
resaxik ri qa mak. Ri Are' k'ut, man K'o ta jub'iq’
u mak. 6 Apachin k'u ri xa jun ruk' ri Cristo, man
kutaqgej t4 makunik ri'. Apachin jun ri kutaqej

makunik, man kojoninaq ta ri' che ri Cristo, man
gas retam ta u wach ri Are'. 7jIx ri', ri ix je' ta ne
alajtaqgwalk'ual, chiwila' chik'o jun mixsub'uwik!
Jachin k'u ri kub'an ri qas jikom, ri qas utz pa ru
k'aslemal, gas jikom ranima' ri winaq ri', je' jas ri
Cristo, are jikom ranima' ri Are'. 8Jachin k'u ri
kutaqej kdmakunik, ralk'ual ri Itzel wa'. Makun-
inaq K'u ri Itzel petinaq loq. Xa k'u rumal wa'
xpe ri Cristo ru K'ojol ri Dios cho we uwéchulew

chusachik uwéchrub'anomriltzel.
9 Ri qas ralk'ual ri Dios man kutaqej ta ri' ru

b'anik ri mak rumal chi yo'm u k'aslemal rumal ri
Dios. Man kdkowin ta ri' kutagej u b'anik ri mak,
rumal chi qas tzij are ralk'ual ri Dios. 10 Q'alaj
ri' jachin taq e ralk'ual ri Dios, jachin k'u taq e
ralk'ual ri Itzel. Ri winaq ri man kub'an ta ri qas
utzil, ri man kraj ta ri rachalal, man ralk'ual ta ri
Diosri'.
Rajwaxik kdgqaj qib'rijun ruk’rijun chik

11 Are k'u wa' ru Loq' Pixab' ri Dios ri i tom
petinaq loq, chi kdqaj qib' ri jun ruk’ ri jun chik.
127e' méqa'no jas ri xub'an ri a Cain. Rumal chi are
ralk'ual ri Itzel, xukdmisaj ru chaq'. ¢Jas k'u che
xukamisaj? Je ri' xub'ano rumal chi are ri a Cain
tajin kub'anri etzelal, are k'u ru chaq' tajin kub'an

ri utzil. o o
13 Qachalal, mikajmaj wa' we ketzelax i wéch

kumal ri winaq ajuwéchulew. 14 Ri uj qetam chi uj
elinaq chik pa ri kdmikal re ri ojer qa k'aslemal, uj
k'ochik'upariqask'aslemal ri kuya ri Dios. Q'alaj
wa' rumal chi qas tzij keqaj ri qachalal. Jachin
k'u ri man kraj ta ri rachalal k'a k'o ri' pa ri ojer
u k'aslemal, je' ta ne kdminaq ri'. 15 Apachin ri

kéretzelaj u wach ri rachalal, are jun kdmisanel ri'
cho ri Dios. Ri ix k'ut iwetam chi man k'o t4 jun
ké&misanel K'o ri k'aslemal ri man Kk'o td u K'isik pa
ranima'. 16 Ri uj qetam ri' jas u b'anik aretaq jun
winaq qas kraj jun winaq chik, rumal chi ri Cristo
sib'alaj xujraj, xuya k'u rib' pa kimikal rumal gech
uj. Je ri' ri uj xuquje' rajwaxik kdqaya qib' pa
kémikal rumal kech ri qachalal. 17 Je k'u ri', jachin
ri k'o ri kajwataj che ru k'aslemal waral cho we
uwadchulew, kéril k'u ri rachalal chi k'o u rajwaxik,
te k'u ri' man kuya ta jub'iq’ re ri rajwaxik che, ¢a
tzij lo ri' chi qas kraj ri Dios ruk’ r0n0]e1 ranima'?
iMan qas tzij ta ri'! 18 jIx ri', ri ix je' ta ne alaj taq
walk'ual, meqaj ri qachalal xaq chqachi'l Xane
rajwaxik kdqak'ut ruk' ru b'anik utzil chi qas tzij
keqaj ri qachalal.

Modgaxej qib' kujok chuwdich ri Dios

19 Je ri' kuya' kédqetamaj chi ri uj qas tzij ri
kéqatzijoj, Xuquje' chiriuj, uj rech ri Qas Tzij, man
rajwaxik td k'ut kdqaxej qib' kujok chuwéch riDios:
20 We kégana' pa qanima' chi k'o mak ri qa'nom,
man rajwaxik taj kdqgaxej qib' rumal chi ri Dios
k'o na u chuq'ab’' chuwéch ri qanima’, retam k'u
ronojel ri qa chomanik, ronojel ri kidga'no. 21Je
ri', loq'alaj taq qachalal, we kdqgana' pa ri ganima'
chi man k'o t4 mak ri qa'nom, man rajwaxik ta
ri' kdgaxej qib' kujok chuwéch ri Dios. 22 Ri Are'
k'ut kuya na chqe apachike ri kdqaj kdqata' che, ru-
mal chi tajin keqanimaj ru taganik, xuquje' tajin
kéqa'no jachike ri utz karil wiri Are'. 23 Are kK'u wa'
ru taqanik ri Dios, chi kujkojon che riJesucristo ru
K'ojol, xuquje' chi kéqgaj qib' ri jun ruk’ ri jun chik

jas ri uj u tagom wi. 24Jachin taq ri kékinimaj ri
kétagan wiri Are’, Xa e jun ri' ruk’ ri Dios, xuquje’
ri Dios gas k'o pa kanima' ri e are'. Rumal k'u ri
Loq'alaj Espirituruyo'm chqe, qetam chiri Are'k'o
pariqanima’.

4

Rajwaxik kdgetamaj jachike ri Espiritu rech ri
Dios xuquje'jachike ri espiritu ri kub'an u k'ulel che
ri Cristo

1 Loq'alaj taq qachalal, mikoj ri ki tzij konojel
ri winaq ri kékib'ij chi ri espiritu ri k'o kuk' yo'm
chke rumal ri Dios, xane chiwila na we ri espiritu
ri k'o kuk' gas rech ri Dios o man rech taj. Je ri,
rumal chi tajin kek'iar cho ruwéchulew ri b'anal
taq tzij ri kékib'ij chi qas e q'alajisal taq re ru Loq’
Pixab'ri Dios. 2Are k'u wa' kiwetamab'ej re jachin
ri qas tzij k'o ri Espiritu rech ri Dios ruk'. Jachin ri
kukojo, xuquje' ri kuq'alajisaj chi ri Jesucristo qas
tzij xpe waral cho ruwéchulew chwinaqil, are ri' ri
k'o ri Espiritu rech ri Dios ruk'. 3Jachin k'u ri man
kékojon taj, man kuq'alajisaj ta k'ut chi qas tzij xpe
ri Jesus waral cho we uwéchulew chwinaqil, man
are ta ri Espiritu rech ri Dios ri k'o ruk' ri winaq ri’,
xane are ri espiritu ri kub'an u k'ulel che ri Cristo.
I tom k'ut chi kdpe na wa' we espirituri', k'o chik'u
kamik cho ruwachulew.

4Ixri', riixje'tane alaj tag walk'ual, riix, ixrech
ri Dios. Ix ch'akaninaq k'u pa ki wi' we winaq ri' ri
xaq e b'anal taq tzij rumal chi ri Loq'alaj Espiritu
ri K'o pa ri iwanima' k'o na u chuq'ab’ chuwéch
ri espiritu ri k'o pa kanima' ri winaq ajuwéchulew.
5> We winaq ri' e ajuwéachulew, rumal k'u ri' xuwi

kékitzijoj ri ki chomanik ri winaq ajuwdachulew. Ri
winaq k'ut ajuwéchulew utz kéakita ri kakib'ij. 6 Ri
uj, uj rech ri Dios. Apachike winaq ri gas retam u
waéch ri Dios kuta ri' ri ga tzij. Jachin k'u ri man
rech ta ri Dios man kuta ta ri'. Je ri' kujkowinik
ké&getamaj jachin ri k'o ri Espiritu pa ranima' ri
kub'ij ri Qas Tzij, kdqetamaj k'ut jachin ri k'o ri
espiritu pa ranima'’ ri kub'an sub'unik.

Waral kdgqil wi chiri Dios kujraj nimalaj qonojel
7Loq'alaj taq qachalal, rajwaxik chi kédqaj gib' ri
junruk'rijun chik, rumal chiri Dios kujraj. Jachin
ri kraj ri rachalal, ralk'ual ri Dios ri', xuquje' qas
retam u wach ri' ri Dios. 8Jachin k'u ri man kraj
ta ri rachalal, man gas retam td u wéch ri Dios
ri'. Je ri', rumal chi ri Dios kujraj nimalaj qonojel.
9Ri Dios xuk'ut chqawéch chi kujraj aretaq xutaq
loq ru K'ojol, ri xa jun k'olik, cho ruwéchulew rech
rumal ri Are' k'o ri qa k'aslemal. 10 Je ri' kuya'
kégqilo chi qas tzij kujraj ri Dios. Man are ta chi ri
uj kéqaj ri Dios, xane chiri Are' kujraj uj, xutaq k'u
loq ri u K'ojol rech kakdmisax ri Are' rumal gech,
rech késachtaj ri qa mak.

11 Loq'alaj taq qachalal, we je wa' u b'anom ri
Dios chge rumal chi sib'alaj kujraj, ri uj xuquje’
rajwaxik kdqaj qib' ri jun ruk’ ri jun chik. 12 Man
k'o ta jun winaq ilowinaq u wéch ri Dios. We k'u
ri uj kéqaj qib’ ri jun ruk’ ri jun chik, ri Dios qas
k'o ri' pa gqanima'. Qas kub'an k'u na tz'aqat ri
rutzil ranima' ri Dios pa ri qa k'aslemal. 13 Q'alaj
chi Xxa uj jun ruk' ri Dios, xuquje' chi ri Are’
gas k'o pa gqanima' uj rumal chi u yo'm chqe ri
Loq'alaj Espiritu rech ri Are'. 14 Ri uj k'ut qgilom,

xuquje' kdqaq'alajisaj chi ri Dios ga Tat xutaq loq
ru K'ojol rech kok che To'l Ke ri winaq ri e k'o
cho ruwéchulew. 15 Apachin ri kukojo, xuquje’
kuq'alajisaj chi ri Jesus are ru K'ojol ri Dios, we
winaq ri' xa jun ri' ruk’ ri Dios. Xuquje' ri Dios qas
k'o paranima'riare'.

16 Je ri' ri uj getamam, xuquje' ga kojom chi
qas kujraj ri Dios. Ri Dios keraj konojel ri winaq.
Jachin k'u ri amaq'el keraj ri winaq, xa jun ri' ruk’
ri Dios, xuquje' ri Dios qas k'o ri' pa ranima'. 17 Je
ri' gas kub'an na tz'aqat ri rutzil ranima’ ri Dios
pa ri ganima' uj, man k'o ta k'u jas kdqaxej wi qib'
pa ri q'ij ri kdq'at na tzij pa ki wi' ri winaq. Jas k'u
ri u b'anik ri Jesucristo waral cho we uwachulew,
are je' ri ga b'anik uj xuquje'. 18 We getam chi ri
Dios ku]ra], man kéqaxej ti qib' ri'. Xane ri rutzil
ranima’ ri Dios kub'ano chi man kaqaxej ta qib'.
We jun kuxej rib’, kuriq k'ax je' ta ne chi tajin
kuk'djisaj u wéach ri' chb'il rib'. Xaq je ri', we jun
kuxej rib' man qas kraj ta ri' ri Dios.

19 Ri uj kdqaj ri Dios rumal chi ri Are' xujraj uj
nab'e. 20 We k'o jun kub'ij: “Ri in kwaj ri Dios,” —
kéchari', te K'u ri' kéretzelaj u wach ri rachalal, are
jun b'anal tzij ri". We jun man kraj ta ri rachalal ri
rilom u wéch, man kdkowin té ri' kraj ri Dios ri man
rilom td uwéch. 21Ri Are'u yo'm we Pixab'ri' chqe
ri kub'ij: Jachin ri kraj ri Dios, rajwaxik ri' xuquje’
chi kraj ri rachalal, —kacha'.

S

We kujkojonik, kujch'akan na puwi' ronojel ri
man utz taj re ruwdchulew

1 Jachin ri kukojo chi ri Jesus are ri Cristo ri
To'l Qe, ralk'ual ri Dios ri'. Jachin ri loq' ri ki tat
jujun ak'alab’ chuwéch, xuquje' e loq' ri' chuwéch
ri ralk'ual ri tata'. 2 Aretaq kéqaj ri Dios, xuquje’
kdganimaj ru Pixab', kdqgetamaj k'u ri' chi keqaj ri
ralk'ual ri Dios. 3 We jun winaq kraj ri Dios,
kel kub'ij wa' chi kunimaj ru Loq' Pixab' ri Are'.
Ru taqganik ri Dios k'ut, man k'dx ta ki nimaxik.
4 Jachin k'u ri qas ralk'ual ri Dios kadch'akan na
puwi' ronojel ri man utz taj rech ruwéachulew. We
gas kujkojon che ri Dios, kujkowinik kujch'akan
na puwi' ronojel ri man utz taj ajuwéachulew. > Xaq
xuwirijunrikukojo chiriJesusare uK'ojolriDios,
ké&kowinik kdch'akan na puwi' ronojel ri man utz taj
re ruwdchulew.

Ri Loq'alaj Espiritu kuq'alajisaj chiri Jests are u
K'ojolriDios
6 Ri Jesucristo xpe cho ruwéchulew, xq'alajin k'u
wa' chi are u K'ojol ri Dios aretaq xb'an u gasna/,
xuquje' aretaq xkamisaxik, xel k'u u kik'el. Man
Xuwi taj xq'alajin wa' aretaq xb'an u gqasna', xane
rumal rijoron re ri qasna’' xuquje' rumal ru kik'el
ri xelik aretaq xkamisaxik. Ri Loq'alaj Espiritu are
xq'alajisan wa' rumal chi ri Loq'alaj Espiritu xaq
xuwi kub'ij ri qas tzij. 7E oxib' ri e k'o pa ri kaj ri
kékiq'alajisaj ri qas tzij: riqa Tat, riu Tzij, Xuquje' ri
Loq'alaj Espiritu rech ri Dios. We oxib'ri' Xa jun ri
kékiq'alajisaj. 8Xuquje' oxib'ri e k'o cho ruwéachulew
ri kakiq'alajisaj ri qas tzij: ri Loq'alaj Espiritu rech
ri Dios, ri joron re ri qasna’, xuquje' ru kik'el ri
Cristo. We oxib' ri' junam ri ki q'alajisanik. 9 Ri
uj kéqakoj ri ki tzij ri winaq chrij ri xkilo, xuquje’

chrij ri xkito. Nim k'u na u b'anik ri xuq'alajisaj
ri Dios chrij ri Cristo ru K'ojol. 10Jachin ri kédkojon
che ru K'ojol ri Dios, u kojom ri' pa ranima’ jas ri
xub'ij ri Dios chrij ri Cristo ri u K'ojol. Jachin k'u
ri man kakojon ta che ri Dios u b'anom ri' chi ri
Dios xaq Are' b'anal tzij rumal chi man u kojom
ta ri xuq'alajisaj ri Dios chrij ri Cristo ru K'ojol.
11 Are wa' ri xuq'alajisaj ri Dios, chiri Are' u yo'm
ga k'aslemal riman k'o td u k'isik. We k'aslemal ri'
kéqarig na wa' ruk' ri u K'ojol ri Are'. 12 Jachin ri
k'o ru K'ojol ri Dios pa ranima' k'o u k'aslemal ri'.
Jachin k'uri man k'o tad ru K'ojol ri Dios pa ranima’
man k'o td u k'aslemal ri".

Are wa' ri k'isb'al re ri carta jawije' ri apOstol
kuya wijujun taq pixb'enik chik

13 Nu tz'ib'am b'i wa' we wuj ri' chiwe, ix ri'
ri ix kojoninaq che ru K'ojol ri Dios, rech gas
kiwetamaj chi k'o na i k'aslemal ri man k'o td u
K'isik.

14 Ku'l k'u qa k'ux chrij ri Dios chi apachike ri
kéqgaj kdqata' che, kutatab'ej na wa' ri kdqab'ij che,
we are u rayib'al ri Are'. 15 We getam chi ri Dios
kujuto aretaq kéqa'n orar, getam ri' chi kuya chqe
ri kaqgata' che.

16 We k'o jun karil ri rachalal kdqaj pa jun mak
ri man kék'aman td b'i pa ri klmikal, rajwaxik
ri' kub'an orar puwi'. Je ri' ri Dios kuya na u
k'aslemal ri qachalal. Are wa' ri kdb'an chke ri
keqajparimakriman kdk'aman ta b'i pa ri kdmikal.
K'o k'u mak ri kdk'aman b'i pa ri kdmikal, man
kinb'ij td k'ut chi kib'an orar rech késachtaj wa' we

mak ri'. 17 Ronojel u wich etzelal, are mak ri'. K'o
k'u mak ri man kék'aman té b'i pa ri kdmikal.

18 Qetam chijun qas ralk'ual ri Dios man kutaqej
td makunik, rumal chiru K'ojol ri Dios are kéchajin
che, man kakowin ta ri Itzel chub'anik k'dax che.

19 Ri uj getam chi uj rech ri Dios, konojel k'u ri
winaq ajuwdéchulew e k'o pu q'ab' ri Itzel.

20 Qetam k'ut chi ri u K'ojol ri Dios petinaq cho
ruwdachulew, u yo'm k'u ri qa no'j rech kdqetamaj u
wadch ri gas Dios. Ri uj, Xa uj jun ruk’ ri Dios. Kel
kub'ij wa' chi xa uj jun ruk’ ri Jesucristo ru K'ojol.
Are k'u wa' ri qas Dios, kuya Kk'u ri k'aslemal ri
man k'o ti u K'isik. 21 Ix ri', ri ix je' ta ne alaj taq
walk'ual, ichitasa iwib' chkij taq ri dioses ri man
gas e Dios taj! Amén.

